
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৬
সিরাজদ্দৌলা।




ক্রমেই পল্লবিত হইয়া উঠিতেছিল। সকলেই তাহা জানিত, কিন্তু উদ্ধতস্বভাব সিরাজদ্দৌলাকে কেহই সাহস করিয়া সে কথা বলিতে পারিত না। অবশেষে পারিবারিক কলঙ্ক যখন ক্রমেই বহুবিস্তৃত হইয়া পড়িল, তখন আলিবর্দ্দী-বেগম গোপনে কলঙ্কমোচন করিবার জন্য সে পাপকথা সিরাজের কর্ণগোচর করিলেন। সিরাজদ্দৌলা আর আত্ম- সন্মরণ করিতে পারিলেন না। মুর্শিদাবাদের রাজপথ হোসেন কুলীর হৃদয়-শোণিতে কলঙ্কিত হইল; তাহার দেহ খণ্ডবিখণ্ড করিয়া হন্তিপৃষ্ঠে তুলিয়া নগরের প্রকাশ্য পথে পথে রাজামুচরেরা বহন করিয়া চলিল! এ সংবাদে নওয়াজেস বা আলিবর্দী কোন কারোক্তি বা বিরক্তি প্রকাশ করিলেন না;[১] কিন্তু ইহাতে উত্তরকালে রাজবল্লভের অন্তরাত্মা কাপিয়া উঠিয়াছিল! তাহার সম্বন্ধেও একজন সমসাময়িক ইংরাজ লেখক কলঙ্কটনা করিয়া গিয়াছেন।[২]
 রাজবল্লভ সিরাজদ্দৌলার নামে মিথ্যা কলঙ্ক রটনা করিবার জন্য, এবং তাঁহার বিরুদ্ধে গণ্যমান্য সামন্তবর্গকে উত্তেজিত করিবার জন্য, অনেক কথাই প্রচার করিতে লাগিলেন। সেই সকল কথা এখন


	↑ হোসেনকুলীর সহিত নওয়াজেস পত্নী এবং সিরাজ জননী উভয়ের নামই সংযুক্ত হইয়াছিল। আলিবর্দ্দী ও নওয়াজেস মহম্মদ হোসেনকুলীর হত্যাকাণ্ডে সন্মতি দান করিয়াছিলেন। ইহার বিশেষ বিবরণ মুতক্ষয়ীণে বিবৃত রহিয়াছে।

	↑ A Gentoo, named Rajah-bullub, had succeeded Hossein Cooley Khan in the post of Duan or prime minister to Nowagis; after whose death his influence continued with the widow, with whom he was supposed to be more intimate than became either her rank, or his religion.” 0rme, ii, 49. অনেকে বলেন, ইয়া রাজবল্লভের অলীক কলঙ্ক! কিন্তু তাঁহার চরিতাখ্যায়ক অর্ম্মি-লিখিত ইতিহাস পাঠ করিয়াও' এ বিষয়ে নীরব রহিয়াছেন কেন?

				 এই পাতা শেষ সম্পাদিত হয়েছে ১৭:১৯টার সময়, ২৮ অক্টোবর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

